
In memento per
ils sanestrers 
Circa 10 fin 15 pertschient da la 
glieud èn sanestrers. Han quels
avantatgs u dischavantatgs.

Tar ils Ladins da 
las Dolomitas 
Lingua minoritara derasada en
las provinzas da Bulsaun, Trient e 
Belluno.10 11

Procurar per üna buna basa economica
� (anr/afi) La radunanza ge-
nerala da l’Uniun da manste-
ranza e commerzi Val Müstair
ha decis cun gronda majorità
da fusiunar cun l’Uniun Gastro
Val Müstair. Per l’anteriur pre­
sident da l’Uniun Gastro,
Pierre-René Grond, es quista de­
cisiun üna buna roba ed uschè
rapreschainta in avegnir ün gre­
mi eir üna decisiun. L’Uniun da
mansteranza e Gastro Val Mü­
stair dombra pel mumaint bun­
dant 130 commembers. Per la

presidenta da la nouv’uniun,
Gabriella Binkert Becchetti, esa
important da pisserar per üna
buna basa per cha l’economia,
l’hotellaria ed il turissem as pos­
san svilupar illa Val Müstair.
Plünavant sun ils commembers
da l’uniun cuntaints cun la de­
cisiun e cun la resposta da la re­
genza grischuna a reguard
l’avegnir dal center da requi­
rents d’asil a Valchava.

Center d’asil in 
Val Müstair resta

� (anr/rgd) La regenza grischu-
na ha decis da prolungar l’inca-
rica da prestaziun cul gestiuna-
ri da l’allogi da requirents d’asil 
a Valchava in Val Müstair. Il no­
vember passà d’eiran rivats var 50 
requirents d’asil illa nouva dmura 
da fügitivs a Valchava. L’utuon 
passà d’eira gnüda surdatta l’inca­
rica fin la fin d’avrigl 2016. Davo 
las experienzas fattas dürant l’in­
viern ed in vista al fat cha’l nomer 

da requirents d’asil attribuits da la 
confederaziun al chantun Gri­
schun nu gnarà as diminuir dü­
rant ils prossems mais ha il chan­
tun decis da mantgnair il center 
d’asil a Valchava. Il center illa Val 
Müstair augmainta la capacità ge­
nerala i’l Grischun e resguarda la 
distribuziun regiunala dals requi­
rents d’asil.

Top event per Sedrun
� (anr/sr) Ils emprems «dis da 
schlaghers» han giu liug igl 
uost vargau ad Andermatt e car-
malau el vitg alpin varga 5000 
persunas. Quest atun han ils «dis 
da schlaghers» liug per l’emprema 
ga a Sedrun e quei duei era esser 
ils proxims tschun onns il cass. 
Stars ord il mund dils schlaghers 
sco Beatrice Egli, Guildo Horn, 
Mickie Krause ed auters han dau 
l’entschatta a quei event che era 
previus da menar atras era ils pro­
xims onns ad Andermatt. Sco 
Stiefan Birri – il plidader da me­
dias dil comite d’organisaziun – 

ha denton tradiu all’Agentura da 
novitads rumantscha dat ei ina 
midada da liug. Ils «dis da schla­
ghers» dils 8–10 da settember 
2016 vegnan ad haver liug a Se­
drun. Quella decisiun hagien ils 
organisaturs priu sin fundament 
dils aults cuosts accessorics ad 
Andermatt e pervia d’ina reduc­
ziun dil sponsoring ord la regiun. 
Ina finamira dils organisaturs ei 
da far ord quei event il festival da 
schlaghers sur plirs dis il pli grond 
en Svizra.

Dils 8–10 da settember han «ils dis da schlaghers» liug per l’emprema ga 
a Sedrun, da raschun vegn la tenda pustada sut Rueras, sper il campadi 
ed il giuven Rein. MAD

S-chalin ot dess restar a Compatsch
Portaders da la scoula e l’inspectur elavuran concept 

DA FLURIN ANDRY / ANR 

� Causa cha’l s-chalin ot da Sa-
mignun ha i’ls prossems ons da-
main da 17 scolars ha fat il cumün
al chantun la dumonda da til pu-
dair mantgnair istess. Pel mu-
maint vain elavurà ün concept in
chosa. «La ledscha da scoula dal
chantun Grischun prescriva ch’üna
partiziun dal s­chalin ot haja almain
17 scolaras e scolars», declera Curdin
Lansel, il manader da l’inspectorat
scolastic per l’Engiadina e la Val
Müstair, «i’ls prossems ons ha il
s­chalin ot da Samignun però üna
partiziun suotdotada.» Il cumün ha
perquai reagi ed as partecipescha al
stüdi co organisar in avegnir il
s­chalin ot in Engiadina Bassa e Val
Müstair. Lura han ils respunsabels
eir fat al departamaint d’educaziun
la dumonda da pudair manar il
s­chalin ot prossem on eir cun mas­
sa pacs scolars. «Ils portaders da la
scoula da Samignun han survgni
üna charta dal departamaint chi
dessan elavurar cul sustegn da l’in­
spectur Lansel ün concept pel
s­chalin ot a Compatsch», disch Da-
ny Bazzell chi maina l’Uffizi chantu­
nal da scoula populara e’l sport. L’ul­

tim temp vegna dit illa regiun cha’l
s­chalin ot da Samignun varà da col­
lavurar cul s­chalin ot da Valsot a
Strada. «Quai nun es uschea, i nun

exista ingün proget concret per üna
tala collavuraziun cun Valsot», ac­
centuescha Lansel, «pel mumaint
eschna illa fasa d’evaluaziun per ve­

rer che pussibiltats chi existissan illa
scoula a Compatsch.»

I’ls prossems ons ha il s-chalin ot a Compatsch damain scolaras e scolars sco fin uossa. MAD

Formaziun cumplessiva
Premiera dil don Quijote dil Teater Giuven Grischun a Glion

DA SUSI ROTHMUND/ANR

� «Lost in La Mancha» ei il te-
tel dil toc ch’ils acturs e las ac-
turas dil Teater Giuven Gri-
schun (TGG) presentan questa 
fin da jamna el Cinema Sil Plaz 
a Glion. La premiera dil toc ha 
liug gievgia, ils 28 d’avrel allas 
20.15. Ulteriuras producziuns 

han liug ils 29 e 30 d’avrel. 
L’Agentura da novitads ruman­
tscha ha discurriu cul menader dil 
TGG Roman Weishaupt davart ils 
giuvenils ed il teater contempo­
ran. Tenor el ei la scolaziun da tea­
ter ina formaziun cumplessiva 
pils giuvenils ed ina pusseivladad 
da sesarver. Ils davos tschun onns 
ha il TGG purschiu regularmein 

cuors da teater professiunal per 
giuvenils a Cuera, en Surselva, 
ell’Engiadina, el Scanvetg e per 
l’emprema gada uonn era ella 
Tumliasca. El futur vul il TGG 
porscher dapli luvratoris cuorts 
dad ina fin da jamna ni camps da 
teater.  

Quater giuvnas ed in giuven dil TGG che han luvrau intensivamein vid la producziun dil Don Quijote. MAD 

Servetsch d’abunents e da
distribuziun: tel. 0844 226 226

mail: abo@somedia.ch

Turitg insista sin 
in agen uvestgieu

� (rtr) Il cussegl sinodal da la ba­
selgia catolica en il chantun Turitg
animescha dad examinar anc ina
giada seriusamain in uvestgieu
Cuira­Turitg e la varianta uve­
stgieu Turitg. Las preparativas per
quel eran progredidas ils onns
2005 fin 2008 gia fitg bain. En in
scriver a l’uvestg da Cuira Vitus
Huonder accentuescha il cussegl si­
nodal da la baselgia catolica en il
chantun Turitg ch’ils arguments
per in uvestgieu sulet da Turitg sa­
jan gia dapi il 1980 sin maisa e sa­
jan il mument pli actuals ch’insa­
cura. In uvestg per stgars 400000
catolics en il chantun Turitg saja da
beneventar fitg ord vista pastorala.

Finanziar partidas
� (rtr) Dapli transparenza tar la
finanziaziun da las partidas. Quai
pretenda l’iniziativa da transpa­
renza ch’è vegnida lantschada ier a
Berna. Tar in gea ston partidas
mussar danunder ch’ellas surve­
gnan per propi ils daners per lur
campagnas. Uschia stuessan ellas
annunziar tut las donaziuns che
surpassan 10000 francs a la chanz­
lia federala. Ils iniziants èn persvas
che dapli transparenza tar la fi­
nanziaziun da partidas fiss positiv
per la cultura politica da la Svizra.9 771424 749004

